
Disinn tal-faċċatta: Noel Gauci

Dan hu l-ewwel messaġġ tiegħi 

għall-ewwel festa tiegħi bħala Arċipriet 

fostkom fi l-parroċċa tal-Birgu. Inħossni 

kuntent li qiegħed magħkom, f ’nofs familja 

li tħobb u li hi devota ta’ San Lawrenz. 

Nirringrazzja lil Alla li sejjaħli għaliH u 

afdali f ’idejja din il-parroċċa, biex nieħu 

ħsiebha u tkompli tikber fl -imħabba lejn 

Alla. U dan iż-żmien , li fi h inkunu qegħdin 

niċċelebraw il-festa tagħna, hu ż-żmien li 

fuq l-eżempju tal-qaddis patrun tagħna San 

Lawrenz jgħinna naraw kemm verament 

qegħdin nogħġbu lil Alla b’dak li naħsbu, 

ngħidu u nagħmlu. 

Minkejja li huma ġranet impenjattivi, għax 

kulħadd jagħmel mill-aħjar li jista’ biex 

ilaħħaq jagħmel is-sehem tiegħu għall-festa, 

madankollu hu mportanti li f ’dawn il-ġranet 

insib ft it ħin biex nieqaf naħseb biex nara 

kemm f ’din il-festa lestejtx ukoll qalbi biex 

Ġesù jidħol fi ja permezz tas-sagramenti 

qaddisa. San Lawrenz fi t-triq tiegħu 

spiritwali kellu ħeġġa u entużjażmu għax 

kellu fi h il-qawwa ta’ Kristu. Meta ġie biex 

jagħżel, għażel dejjem lil Kristu u għalih ried 

jagħti ħajtu. 

Min jaf, forsi fi l-ġranet tal-festa, meta 

nieqaf naħseb ft it fuq San Lawrenz, ikunx 

mument li mill-ġdid inħoss fi ja l-qawwa ta’ 

Kristu. Dejjem hemm lok li nibdel xi ħaġa 

minn ħajti, li nirranġa xi sitwazzjoni, li 

nikkonverti f ’xi ħaġa. Kultant nirraġunaw 

li dejjem nisimgħu l-istess aff arijiet, imma 

dejjem b’attwalità diff erenti li se tgħinna 

biex naħsbu u nirrifl ettu fuq ħajjitna ħalli 

nkunu nistgħu ngħixu ħajja Nisranija aħjar. 

Qatt mhu biżżejjed li nisimgħu dwar 

il-ħajja ta’ San Lawrenz biex inkunu nistgħu 

napplikaw l-aff arijiet sbieħ li għex hu 

għall-ħajja tagħna llum.

Għalhekk ħbieb tiegħi nieħu gost nara 

kemm tħobbuha l-festa. Kulħadd ikollu 

x-xewqa li jkollna festa sabiħa, u hekk 

għandu jkun għax lil San Lawrenz 

inħobbuh. 

Ninsabu kuntenti nippreparaw min-naħa 

tal-knisja biex bħala festi ta’ ġewwa, imur 

kollox sew: mill-Kumitat tal-Festa u 

s-Sezzjoni Żgħażagħ Palmiżi, min-naħa 

tal-Każin tal-Banda, mill-Grupp tan-Nar, 

mill-Grupp tal-Armar, biex bħala festi ta’ 

barra għal darb’oħra jkunu suċċess. Minn 

qalbi minn issa ngħid grazzi lil kulħadd 

għas-sagrifi ċċji kbar li jsiru biex kollox imur 

sew.  Ngħid grazzi wkoll lil min għoġbu 

jagħmel l-off erta tiegħu b’risq il-festa. 

Nitolbu lil Alla u l-għajnuna ta’ San Lawrenz 

biex f ’dan iż-żmien tal-festa ngħixu 

verament bħala familja waħda li tabilħaqq 

tħobb lil San Lawrenz. Jalla tkun il-festa 

mument ta’ grazzja u barka fuq 

il-parroċċa kollha. Nawgura minn qalbi 

l-festa t-tajba lil kulħadd. Viva San Lawrenz.

Dar għall-anzjani fi l-Birgu
JOHN BOXALL 

Sindku Belt Vittoriosa

F'dawn l-aħħar snin il-messaġġi tiegħi kienu 
bbażati primarjament fuq is-settur edukattiv. 
Dan għaliex dan is-settur dejjem ikun fuq 
quddiem nett fl -aġenda tal-Kunsill Lokali 
tagħna, mingħajr ma nwarrbu proġetti oħrajn 
li jtejbu l-kwalità ta’ setturi oħrajn, speċjalment 
dawk relatati mat-turiżmu u dak kollu li b’xi 
mod jew ieħor imur ma’ din l-intrapriża. 
Kulħadd jaf bl-attivitajiet kulturali li bdew 
isiru minn żmien għal żmien, li wħud 
minnhom laħqu l-livell fuq skala nazzjonali u 
li bis-saħħa tagħhom bdew jiġu aktar nies lejn 
din il-Belt marittima u storika.

Kulħadd jaf ukoll li l-bidu tal-attivitajiet 
organizzati mill-Kunsilli Lokali fi l-gżejjer 
Maltin kien propju l-Kunsill Lokali 
tal-Birgu l-promotur tagħhom. Dawn 
l-attivitajiet sena wara l-oħra bdew jikbru 
fi l-popolarità tagħhom u llum insibu li kważi 
f ’kull lokalità f ’Malta u Għawdex qegħdin 
jiġu organizzati attivitajiet mill-Kunsilli Lokali 
rispettivi. Dan għandu jkun ta’ sodisfazzjon 
kbir, mhux biss għall-Kunsill Lokali tal-Birgu, 
imma għar-residenti, l-għaqdiet u soċjetajiet, 
u għal dawk kollha li b’xi mod jew ieħor taw 
il-kontribut tagħhom biex ilkoll fl imkien 
għarafna nisfruttaw l-elementi kulturali u 
storiċi li din il-Belt hija miżgħuda bihom. 
B’dawn l-attivitajiet għamilna din il-Belt 
Vittoriosa aktar ħajja, ressaqna aktar turisti 
li bdew jiġu apposta għal dawn l-attivitajiet, 
u bdew jersqu aktar nies mis-settur 
kummerċjali li bdew jinvestu fi  propjetà.  
Ħdimna bil-għaqal u konna ta’ għajnuna għal 

dawk li xtaqu jinvestu f 'din il-Belt, fosthom 
lukandiera, fejn fi  żmien sena u nofs oħra 
fi l-Birgu se jkollna tliet lukandi ta’ livell għoli, 
li fi n-negozjati ta’ tnejn minnhom il-Kunsill 
kien involut u ta l-għajnuna tiegħu, liema 
għajnuna diġà bdiet tiġi reċiprokata 
lill-istess Kunsill. Il-Kunsill jemmen li b’dan 
kollu u aktar, kien u għadu nvolut direttament 
u indirettament fi r-riġenerazzjoni ta’ din 
il-Belt. Imma l-aktar ħaġa importanti għalina 
lkoll hi li poġġejna l-isem ta’ din il-Belt 
rebbieħa u glorjuża fuq fomm kulħadd u kull 
wild tagħha, illum aktar minn qatt qabel, 
għandu jħossu kburi b’Belt twelidu.

Xtaqt nagħmel ukoll referenza għall-proġett 
kbir u li ilu jberren f ’moħħ il-Kunsill tagħna 
għal dawn l-aħħar snin, dak ta’ dar 
għall-anzjani. Bil-permess qed niżvela li ft it 
tal-jiem ilu, bejn żewġ entitajiet privati, bdiet 
tiġi negozjata biċċa art fi l-Wied tal-Ħawli 
biex tinbena dar għall-anzjani tal-Birgu u 
l-ibliet ta’ madwar. Din l-aħbar intlaqgħet 
mill-Kunsill b’sodisfazzjon kbir, waqt li 
l-istess Kunsill intalab biex barra li jkun 
involut indirettament f ’dan il-proġett, jagħti 
l-approvazzjoni tiegħu wara li jiġu konklużi 
n-negozjati. Nawgura li dak li ilu maħsub 
mill-Kunsill fl -aħħar isir realtà.

Nagħlaq dan il-messaġġ billi għan-nom 
tal-Kunsill Lokali tal-Birgu nawgura l-festa 
t-tajba lill-Vittoriosani kollha, speċjalment lil 
dawk li jinsabu 'l bogħod minn xtutna u lil 
dawk li f ’dawn il-ġranet jinsabu rikoverati.

Garage
KALKARA 

Cars for Hire and Mini Bus Service
44 Archbishop Gonzi Square, Kalkara

Tel: 2180 7710  –  2180 7719
Mobile: 9947 0272 – 9989 8993

Ngħallmu t-tfal tagħna
s-sinifi kat tal-festa

Għad-devoti ta’ San Lawrenz il-ġranet 

tal-festa għandhom ikunu mżewqa b’kull 

attività li tagħmel il-festa tradizzjonali 

Maltija. Fuq kollox bis-sehem fi l-funzjonijiet 

sbieħ li jsiru fi l-Kolleġġjata ta’ San Lawrenz, 

kif ukoll fi ċ-ċelebrazzjonijiet esterni fejn 

fi hom nesprimu l-ferħ tagħna.

Il-festa ta’ San Lawrenz hi waħda mill-festi 

popolari fejn ta’ kull sena huma bosta dawk 

li jiġu jżuruwna biex jaraw il-ġmiel ta’ 

armar artistiku li għandna, li b’wiċċna minn 

quddiem ngħidu li konna pijunieri f ’dan 

il-qasam. Jiġu wkoll biex jaraw kif il-poplu 

Vittoriosan jiċċelebra l-festa, fejn jispikka 

ħafna l-entużjażmu, l-aktar taż-żgħażagħ 

tagħna. Dan l-entużjażmu jibda jidher 

mad-daqq tal-Mota tal-Erbgħat u jiżdied 

aktar ma tavviċina l-festa.

  

Nifh em li hemm il-ħtieġa li ngħallmu 

lit-tfal tagħna s-sinifi kat tal-festa. Filwaqt 

li nesprimu ammirazzjoni għall-armar, 

għad-daqq tal-Banda u għall-ħruq tan-nar, 

għandna ngħallmuhom li dawn l-attivitajiet 

huma kumplimentari mal-veru skop li 

għalih isiru l-festi. Il-festa għandha tkun 

okkażjoni fejn nirrifl ettu u nirringrazzjaw 

lil Alla għall-għeġubijiet kbar li għamel 

permezz ta’ San Lawrenz u li nippruvaw 

nimxu fuq l-eżempju tiegħu.

Ejjew ikollna apprezzament għall-kontribut 

li jsir minn kull organizzazzjoni jew 

individwu. Nagħmlu festa kbira b’riżultat 

tax-xogħol bla waqfi en li jsir mill-entitajiet 

kollha tal-festa, kif ukoll mill-poplu 

Vittoriosan bl-għajnuna fi nanzjarja tiegħu 

u bil-parteċipazzjoni fl -attivitajiet li jsiru.

Ta’ min ifaħħar l-inizjattiva li ħa l-Arċipriet 

il-ġdid l-Kan Joe Cilia li sejjaħ laqgħa ta’ 

diskussjoni għad-dilettanti tal-festa fejn 

kulħadd ingħata l-opportunità biex 

jitkellem u jagħmel suġġerimenti. Laqgħat 

bħal dawn jgħinu jikbru l-koordinament u 

komunikazzjoni fl -organizzazzjoni tal-festa. 

Nilqgħu bil-ferħ li fi d-Dokument il-ġdid 

tal-Kurja dwar iċ-ċelebrazzjonijiet tal-festi 

esterni, li nittamaw li ma jdumx ma jkun 

ippubblikat, hemm it-twaqqif ta’ Kumitat ta’ 

koordinament f ’kull parroċċa. Dan jawgura 

tajjeb għall-operat tal-festi fi l-ġejjieni.

 

Il-Każin tal-Banda San Lawrenz  ta’ kull sena 

jagħti kontribut kbir fi ċ-ċelebrazzjonijiet li 

jsiru. Is-Servizzi tal-Banda, fosthom 

il-Programm Mużikali tas-7 t'Awwissu fuq 

il-planċier artistiku tas-Soċjetà u l-marċ 

tal-Anteviġilja, kif ukoll dak ta’ fi lgħodu, 

huma xhieda tal-popolarità li tgawdi l-Banda 

San Lawrenz. Nieħu pjaċir nara t-titjib li 

sar fl -aħħar snin fl -imġiba waqt il-marċi u 

nittama li nkomplu mexjin f ’din it-triq.

Filwaqt li nesprimi l-apprezzament tiegħi 

lejn dawk kollha li jappoġġjaw il-Każin, 

nawgura lil kulħadd il-festa t-tajba. 

LAWRENCE V. FARRUGIA 

President Soċjetà Mużikali Banda San Lawrenz

JAWGURAW IL-FESTA T-TAJBA 

LILL-KOMUNITÀ TAL-BELT VITTORIOSA  

GRAND HARBOUR MARINA plc

THE CAPITANERIE 

VITTORIOSA WHARF

VITTORIOSA BRG 1721 - Malta

Tel:  (+356) 2180 0700

        (+356) 2180 3000

Fax: (+356) 2180 6148

E-mail: info@ghm.com.mt

Web: www.ghm.com.mt
























































































































































































